
 
 KATHY HOCHULگورنر   12/22/ 2023 فوری ریلیز کے لیے: 

 
 

نے بیلٹ باکس تک رسائی بڑھانے اور ووٹروں کی شرکت میں بہتری لانے کے لیے ووٹنگ کے   HOCHULگورنر 
  حقوق کی قانون سازی پر دستخط کر دیے

  
پابند بنا رہی ہے کہ بعض مقامی انتخابات جفت اعداد والے برسوں کے الیکشن  S3505-B/A4282-Bقانون سازی 

  دن میں منعقد کیے جائیں
  

  ہوگا اضافہ میں شرکت  کی ووٹروں  میں انتخابات  مقامی  سے انعقاد کے انتخابات  مزید میں برسوں  والے نمبر یکساں
  

گورنر نے تمام انتخابات کی تاریخوں کو باہم مربوط کرنے کے لیے مستقبل کی آئینی ترمیم کی حمایت کا اعلان کیا،  
  جس سے انتخابی انتظامی اخراجات کم کرکے میونسپلٹیز کے لیے ٹیکس دہندگان کے فنڈز کی بچت کی جائے گی

  
  

نے آج بیلٹ باکس تک رسائی بڑھانے اور نیویارک باسیوں کے لیے ان مقامی انتخابات میں ووٹ ڈالنا  Hochulگورنر 
-S3505 آسان بنانے کے لیے جو انکی زندگیوں پر اثر انداز ہوتے ہیں قانون سازی پر دستخط کر دیے۔ قانون سازی

B/A4282-B  انتخابی کیلنڈر کو اس انداز میں اپ ڈیٹ کر رہی ہے کہ اس وقت طاق عدد والے برسوں میں منعقد
ہونے والے متعدد بلدیاتی انتخابات کو پوری ریاست کے اور قانون سازی کے ان انتخابات کے ساتھ ہم آہنگ ہو جائیں  

  جو جفت اعداد والے برسوں میں منعقد ہوتے ہیں۔
  

"نیو یارک کے ہر اہل شہری کو پورا حق حاصل ہے کہ وہ غیر ضروری رکاوٹوں کے بغیر جمہوری عمل میں بھرپور 
"اس قانون سازی پر دستخط کرکے، ہم بیلٹ باکس تک رسائی کو بڑھانے   نے کہا۔  Hochulگورنر حصہ لے سکے،" 

اور زیادہ جامع جمہوریت کو فروغ دینے کی جانب ایک اہم قدم آگے بڑھا رہے ہیں۔ یہ ایک با معنی اولین اقدام ہے اور 
ابی برسوں کو میں ٹیکس دہندگان کے ڈالروں کی بچت کرنے اور ووٹروں کو تھکاوٹ سے بچانے کے لیے تمام انتخ 

  باہم مربوط کرنے والی ہر آئینی ترمیم کی حمایت کروں گا۔"
  

متعدد کاؤنٹی اور ٹاؤن انتخابات کو طاق اعداد والے سالوں سے جفت اعداد والے  S3505-B/A4282-Bقانون سازی 
برسوں میں لے جائے گی۔ یہ قانون سازی ان تمام انتخابات پر اثر انداز ہوگی جن کی تاریخیں قانون سازی کے ذریعے 

کسی بھی شہر کے دفاتر  تبدیل کی جا سکتی ہیں؛ یعنی بعض دفاتر کے لیے بشمول جج شپس اور ریاست نیویارک کے
نے نیو  Hochulمیں انتخابی تاریخوں کو تبدیل کرنا آئینی ترمیم کے ذریعے کیا جانا لازمی قرار دیا گیا ہے۔ گورنر 

یارک ریاست کے آئین میں آئندہ کی اس ترمیم کے لیے بھی اپنی حمایت کا اعلان کیا جو تمام دفاتر کے لیے انتخابات 
نی یہ ایک مالیاتی طور پر ذمہ دارانہ طریقہ کار ہوگا جو ہر سال انتخابات کے انعقاد کی  یع –کو یکجا کر دے گی 

ضرورت سے گریز کرتے ہوئے انتخابات کا نطم و نسق کرنے پر ٹیکس دہندگان کی خرچ کی جانے والی رقوم میں 
  کمی لائے گا۔ 

  
جفت اعداد والے برسوں میں جب زیادہ تر ووٹرز پہلے ہی کسی انتخاب میں حصہ لینے کی منصوبہ بندی کر رہے ہوں 

ریاست  گے، مزید انتخابات کو باہم مربوط کرنے والی یہ تبدیلی اہم مقامی مقابلوں میں ووٹروں کی شرکت بڑھائے گی۔
نیویارک میں جفت اعداد والے سالوں میں ہونے والے انتخابات میں ووٹرز کی شرکت طاق نمبر والے سالوں کے دوران 

کے مقابلے میں نیویارک کے   2021ہونے والی شرکت کے مقابلے میں کافی زیادہ ہوتی ہے۔ مثال کے طور پر، سنہ 



فیصد اہل  64میں انتخابات میں اپنا حق رائے دہی استعمال کیا تھا یعنی تقریباً  2020کئی ملین زیادہ شہریوں نے 
فیصد اہل ووٹرز نے ریاست بھر میں ہونے والے مقامی انتخابات میں حصہ   25میں صرف  2021ووٹرز نے، جبکہ 

  لیا تھا۔
  

جب انتخابات طاق عدد والے سالوں میں ہوتے ہیں، تو اس روایتی انتخابی چکر سے ہٹ کر جس سے ووٹرز سب سے  
زیادہ واقف ہیں جمہوری عمل میں حصہ لینے کی لاگت بڑھ جاتی ہے، خاص طور پر ایسے ووٹروں کے لیے جنہیں 

نکالنے میں مشکل پیش آ رہی ہو۔   اپنی نوکری سے چھٹی لے کر اپنی پولنگ سائٹ تک سفر کرنے کے لئے وقت
جمہوریت تب بہترین کام کرتی ہے جب تمام اہل رائے دہندگان اس میں حصہ لے سکتے ہوں، اور یہ نیا قانون نیویارک 

ملک بھر کی دیگر ریاستوں اور انتخابی حلقوں نے اپنے انتخابی کیلنڈرز  ریاست کو اس مقصد کی جانب بڑھا رہا ہے۔
م فہم تبدیلیاں کیں اور اس کے نتیجے میں مقامی انتخابات میں ووٹروں کی شرکت میں نمایاں  میں اسی طرح کی عا 
  اضافہ ہوتا ہوا دیکھا۔

  
"بیلٹ باکس تک رسائی کو یقینی بنانا اپنی جمہوریت کو فعال کرنے نے کہا،  Antonio Delgadoلیفٹیننٹ گورنر 

کے معاملے میں ایسا ہے جیسا کسی جسم میں دل کا کردار ہوتا ہے۔ یہ قانون سازی انتخابات کو باہم مربوط کرنے میں  
کو بہت فخر ہے  مدد کرے گی اور اس سے ایک زیادہ مؤثر اور قابل رسائی انتخابی عمل وجود میں آئے گا۔ نیو یارک

  کہ وہ ووٹنگ کے حقوق میں پیشرفت کرنے والوں میں ایک رہنما کی حیثیت رکھتا ہے۔"
  

"یہ ہماری اہم ذمہ داری ہے کہ ہم ایک ایسے ماحول کو فروغ دیں جہاں   نے کہا،  James Skoufisریاستی سینیٹر 
ووٹروں کی اکثریت اپنے مقامی انتخابات میں سرگرمی سے حصہ لے سکے اور ایسے لیڈروں کا انتخاب کر سکے جو 

یک ہر  حقیقی طور پر ان کی ضروریات کی نمائندگی کریں۔ شہروں اور کاؤنٹیوں کے انتخابات کو ہم آہنگ کرنا ا
( کے ایک سروے میں اس اقدام  Siena Collegeصورت میں جیت والی تجویز ہے، اور یہی وجہ ہے کہ سیانا کالج )

کے لئے تمام جماعتوں اور عوام الناس میں حمایت کا پتہ چلا ہے۔ اس سے مقامی مقابلوں میں ووٹروں کا ٹرن آؤٹ 
چت ہوگی، اور ریاست میں انتخابات کے انتہائی غیر مربوط پیچ  دوگنا ہو جائے گا، ٹیکس دہندگان کے قیمتی ڈالرز کی ب 

کا دل کی گہرائیوں سے شکریہ ادا کرتا   Hochulورک میں ہمواری اور ربط پیدا ہونا شروع ہو جائے گا۔ میں گورنر 
یقیناً اس قانون سازی پر   -ہوں کہ انہوں نے خوب سوچ سمجھ والا یہ فیصلہ کیا اور جمہوریت کے لیے کھڑی ہوئیں 

دستخط کرنا ووٹروں کی شرکت بڑھانے، مساوات پیدا کرنے، اور نمائندہ حکومت بنانے کی جانب ایک تبدیلی لانے 
  والی جیت ہے۔"

  
 Black, Puerto Rican, Hispanic & Asianجو  Michaelle C. Solagesرکن اسمبلی 

Legislative Caucus   ،ریاست کے اندر متنوع کمیونٹیز کے نمائندوں کے طور کی چیئر بھی ہیں انہوں نے کہا"
پر، ہمارا کاکس یہ امر یقینی بنانے کے لیے پرُ عزم ہے کہ نیویارک کے ہر باسی کو ووٹ دینے اور جمہوریت میں 

حصہ لینے کا اپنا حق استعمال کرنے کا پورا موقع ملے۔ انتخابی عمل میں ہمواریت لانے اور اسے شہری سرگرمیوں 
اضافے کے دورانیے کے ساتھ ہم آہنگ کرنے سے ریاست نیویارک کا مقصد ووٹروں کی شمولیت بڑھانا اور  میں

نے نمائندوں کا انتخاب کرنے کے لیے بااختیار بنانا ہے۔ اس میں کوئی غریب و پسماندہ کمیونٹیز کو مقامی سطح پر اپ
شک نہیں کہ یہ قانون سازی عوام الناس کے لیے ایک بڑی اور مثبت جیت ہے، اور میں اس اقدام پر دستخط کرنے پر  

  کی خدمات کا اعتراف کرنے میں اپنے ساتھیوں کے ساتھ شامل ہوں۔" Kathy Hochulگورنر 
  

"میں اس قانون سازی پر دستخط کرنے کے لیے  نے کہا، George Latimerویسٹ چیسٹر کاؤنٹی کے ایگزیکٹو 
کا معترف ہوں جو بعض مقامی انتخابات کو جفت عدد والے سالوں میں منتقل کر رہا ہے۔   Kathy Hochulگورنر 

کاؤنٹی ایگزیکٹیو اور کاؤنٹی مقننہ کے لیے تو متعدد کاؤنٹیز پہلے ہی جفت عدد والے سالوں میں انتخابات کا انعقاد کر  
گا اور ساتھ ہی ویسٹ چیسٹر میں کاؤنٹی   رہی ہیں، جبکہ اس قانون سازی سے یہ عمل تمام مقامات پر یکساں بن جائے

کے مقابلوں کے لیے بھی مثبت نتائج لائے گا۔ ہم یہاں اور پوری ریاست میں ان اہم انتخابی مقابلوں میں ووٹروں کی  
  تا ہوا دیکھیں گے۔"تعداد میں اضافہ ہوتے اور انہیں زیادہ سے زیادہ شرکت کر

  
Reinvent Albany  کے ایگزیکٹیو ڈائریکٹرJohn Kaehny ،نے کہا "Reinvent Albany  میں ہم گورنر

Hochul  کے شکر گزار ہیں کہ انہوں نے 'جفت سالوں کے انتخابات' کو قانون بنانے کے لئے اس پر دستخط کر دیے



جس سے مقامی انتخابات میں نیو یارک کے زیادہ ووٹ ڈالنے کا براہ راست نتیجہ سامنے آئے گا۔ ہم اس عام فہم اقدام  
کے معاملے میں پیشرفت کرنے اور نیویارک کی جمہوریت کو عملی اور فوری طور پر مضبوط کرنے کے لیے کام 

کو بھی بہت مبارکباد کہ  AM Paulinاور  Sen Skoufisکرنے کے لئے گورنر کے بہت معترف ہیں۔ اسپانسرز 
  انہوں نے اس اقدام کی حمایت کی۔"

  
Common Cause  کی ایگزیکٹیو ڈائریکٹرSusan Lerner ،مقامی انتخابات کو جفت سالوں میں منتقل   نے کہا"

کرنے سے ووٹروں کے ٹرن آؤٹ میں اضافہ ہوگا، انہیں کم بھاگ دوڑ کرنے پڑے گی، اور اس سے مقامی بورڈ آف 
الیکشنز پر دباؤ بھی کم ہو جائے گا۔ یہ ووٹروں کے لئے ایک بڑی جیت ہے جس کے ذریعے اب وہ مقامی امیدواروں 

نے   Hochulبارے میں براہ راست بات چیت کر سکیں گے۔ ہمیں بہت خوشی ہے کہ گورنر سے مقامی مسائل کے 
  ووٹروں کی حمایت کرنے والے اس اقدام کو قانون بنانے کے لئے دستخط کر دیے ہیں۔"

  
Citizens Union  کے ایگزیکٹو ڈائریکٹرBetsy Gotbaum ،نے کہا "Citizens Union  کاؤنٹی اور ٹاؤن

کی  Kathy Hochulکے انتخابات کو جفت سالوں میں منتقل کرنے کے لیے قانون سازی پر دستخط کرنے پر گورنر 
کا بھی شکریہ ادا   Amy Paulinاور رکن اسمبلی  James Skoufisدل سے شکرگزار ہے، اور ہم ریاستی سینیٹر 

کرتے ہیں کہ انہوں نے اس بل کو منظور کروانے میں اپنا قیادتی کردار ادا کیا۔ یہ نیویارک میں عوام الناس کی شرکت 
میں اضافہ کرنے والی مسلسل جاری کوششوں میں ایک اہم کامیابی ہے۔ مقامی انتخابات کو ہائی پروفائل انتخابات کے 

اور وٹروں کے ٹرن آؤٹ میں کافی حد تک اضافہ ہوگا، خاص طور سے نوجوانوں ساتھ باہم مربوط کرنے سے و 
رنگدار جلد والے افراد میں۔ یہ قانون سازی ایک ایسا انتخابی کیلنڈر بنانے کی جانب صرف پہلا قدم ہے جو ووٹروں 

کی حمایت اور خدمت اور انکی شرکت کی حوصلہ افزائی کرتا ہے، اور ہمارے قانون سازوں نے ایک آئینی ترمیم کے 
ا عہد بھی کیا ہے جو پوری ریاست میں بلدیاتی انتخابات بشمول ذریعے اس سلسلے میں مزید جامع قانون سازی کرنے ک

  نیویارک شہر کے میونسپل انتخابات کو جفت سالوں پر لے جائے گا۔"
  

Brennan Center for Justice  کی الیکشنز اور گورنمنٹ پروگرام کی سینئر کونسلJoanna Zdanys   نے
طاق سالوں والے بعض مقامی انتخابات کو جفت سالوں میں منتقل کرنے کے لیے اس  The Brennan Center"کہا، 

اہم قانون سازی کی فراہمی پر ریاست نیویارک کے رہنماؤں کا معترف ہے۔ ہمیں پورے ملک کے اپنے تجربے سے  
ملے گا، اور یہ امر  معلوم ہوا ہے کہ اس سے ووٹروں کا ٹرن آؤٹ بڑھے گا، زیادہ نمائندہ ووٹروں کی شرکت کو فروغ 

یقینی بناے گا کہ مزید اہل نیویارک والے ان فیصلوں کے بارے میں اپنی رائے دے سکیں جو ان کی مقامی کمیونٹیز کو  
بشمول سٹی دفاتر کے  -متاثر کرتے ہیں۔ ہماری اپنے قانون سازوں سے پرُ زور اپیل ہے کہ وہ تمام بلدیاتی انتخابات 

  ر منتقل کرنے کے عمل کو شروع کرکے اس قیمتی لمحے سے مزید استفادہ کریں۔"جفت سالوں پ -انتخابت کو 
  

New York Civil Liberties Union  کے ڈائرکٹر آف ووٹنگ رائٹس پروجیکٹPerry Grossman   نے
"مضبوط اور مساوی و منصفانہ ٹرن آؤٹ ایک صحت مند جمہوریت کی علامت ہوتا ہے۔ نیویارک کے تمام  کہا،

باشندوں کے لیے مقامی انتخابات میں حصہ لینے کا عمل آسان بنا کر، یہ قانون نہ صرف ہماری ریاست کے انتخابات 
احتساب ہونے اور اپنی ذمہ داریاں بہتر طور  کی قانونی حیثیت میں اضافہ کرے گا بلکہ ہمارے قانون سازوں کے قابل 

پر اداد کرنے کو کو تقویت بخشے گا۔ نیویارک کے باشندے اپنی ایسی نمائندگی کے حقدار ہیں جو انکی مرضی کی  
  بہتر عکاسی کرتی ہے۔"

  
"ہسپانوی   نے کہا،  Frankie Miranda( کے صدر اور سی ای او Hispanic Federationہسپانوی فیڈریشن )

 Hochul( بل کو قانون بنانے کے لئے دستخط کرنے پر گورنر Election Alignmentفیڈریشن الیکشن الائنمنٹ )
کی معترف ہے۔ نیا قانون ریاست کے پیچیدہ انتخابی نظام کو آسان بنا رہا ہے اور اس سے زیادہ سے زیادہ نیویارک  

باسیوں کو ہمارے جمہوری عمل میں شامل ہونے کی ترغیب ملے گی۔ ایک مضبوط جمہوریت کے لیے غیر ضروری  
بنایا جا سکے کہ زیادہ سے زیادہ ووٹرز مقامی، رکاوٹوں ختم کرنے کی لازمی ضرورت ہوتی ہے تاکہ یہ امر یقینی 

ریاستی اور قومی انتخابات میں اپنا حق رائے دہی استعمال کر سکیں۔ خاص طور سے اس وقت تو اسکی اہمیت مزید  
ی ہے کیونکہ رنگدار جلد والی کمیونٹیز کے حق رائے دہی پر پورے ملک میں وار بڑھتے ہی چلے جا رہے بڑھ گئ

ہیں۔ قائدین کی حیثیت میں ہمیں رکاوٹوں کو توڑنے، اپنے ووٹنگ کے حقوق کے تحفظ، اور اپنی کمیونٹیز کو اپنی آواز  
 ہماری طاقت میں ہے۔"   بلند کرنے کی ترغیب دینے کے لیے وہ سب کچھ کرنا لازمی ہے جو



  
Legal Defense Fund  کے ری ڈسٹرکٹنگ کونسلMichael Pernick ،ہم الیکشن الائنمنٹ بل پر   نے کہا"

کی قیادت کے دل سے   Skoufisکے اور اس قانون سازی کو اسپانسر کرنے پر سینیٹر   Hochulدستخط کرنے گورنر 
یہ تاریخی قانون سازی پوری ریاست میں کاؤنٹی اور ٹاؤن کی سطح پر متعصبانہ اور بے وقت انتخابات کو  معترف ہیں۔ 

ختم کر دے گی جن سے سیاسی شرکت میں نسلی تفاوت بڑھتا ہے اور وہ سیاہ فام ووٹروں اور رنگدار جلد والے  
بات میں شہریوں کی شرکت بڑھائے گی اور  ووٹروں کی کم نمائندگی کا باعث بنتے ہیں۔ یہ قانون سازی مقامی انتخا 

نمائندگی کی راہ میں حائل ان رکاوٹوں کو ختم کرے گی جن کی وجہ سے سیاہ فام ووٹروں اور رنگدار جلد والے  
  ووٹرز کو غیر متناسب نقصان پہنچتا ہے۔"

  
NALEO Educational Fund  کے سی ای اوArturo Vargas ،انتخابی الائنمنٹ بل لاطینیوں اور  نے کہا"

دیگر کم نمائندگی والے گروپوں کے لیے انتخابی شرکت کو مضبوط کرنے والے ایک اہم موقع کی نمائندگی کر رہا  
ہے۔ ہماری جمہوریت تب زیادہ مضبوط بنتی ہے جب زیادہ سے زیادہ لوگ انتخابی عمل میں حصہ لیتے ہیں۔ ہم شواہد 

زی کو ترجیح دینے کے لیے اپنے قانون سازوں اور گورنر کا شکریہ ادا کرتے ہیں، اور ہم  پر مبنی اس قانون سا
  ووٹروں کا ٹرن آؤٹ بڑھانے والے مزید مواقع کے منتظر رہیں گے۔"

  
Institute for Responsive Government  کے ایگزیکٹو ڈائریکٹرSam Oliker-Friedland   نے

کے دل سے معترف ہیں۔ مقامی انتخابات کو جفت سالوں میں  Hochul"ہم اس اہم بل پر دستخط کرنے پر گورنر  کہا،
منتقل کرنے سے زیادہ نمائندہ انتخابات وجود میں آئیں گے اور یہ انتخابی عہدیداروں کے لیے لاگت کی نمایاں بچت  

کرنے کی جانب ایک اچھا اقدام ہے۔ یہ بل مزید ووٹروں کو سیاسی عمل کی جانب راغب کرے گا، بشمول نوجوان 
وٹرز اور رنگدار جلد والے ووٹرز، اور اس سے مقامی انتخابات میں انتہائی کم ٹرن آؤٹ اور غیر نمائندہ نتائج سے و

  بچنا ممکن ہو جائے گا۔"
  

Generation Vote  کے مینیجنگ ڈائریکٹرBrendan Cushing   ،نے کہا "Generation Vote  کوYS 
S3505B/A4282B   کی توثیق کرنے پر بہت فخر ہے جو نیویارک شہر سے باہر ہونے والے بعض مقامی انتخابات

کو جفت عدد والے برسوں میں ہونے والے انتخابات کے ساتھ باہم مربوط کیا جا رہا ہے۔ طاق نمبر والے سالوں میں  
بنتا ہے اور بلدیاتی انتخابات میں ووٹروں بلدیاتی انتخابات کے انعقاد کا موجودہ نظام ووٹروں کے لئے الجھنوں کا باعث 

خاص طور سے نوجوان ووٹرز اور طلباء کے لیے۔ نوجوانوں کی زیرقیادت چلنے  –کے کم ٹرن آؤٹ کا سبب بنتا ہے 
ہوریت کے لیے  والی ایک بین النسل تحریک کے طور پر جو ہمارے ووٹ کے حق اور سب کے لیے ایک منصفانہ جم

کی معترف ہے جس سے   Hochulنے اس بل پر دستخط کرنے کے لیے گورنر  GenVoteجدوجہد کرتی ہے، 
بالآخر نوجوان ووٹروں کو جفت برسوں میں ہونے والے انتخابات کے زیادہ ٹرن آؤٹ میں اپنی بہتر نمائندگی کا موقع 

  ملے گا۔"
  

Citizen Action of New York Democracy ایلیشن کو آرڈینیٹر -کی کوCaren Wharton   نے
"غیر فعال برسوں میں نیویارک میں ووٹر ٹرن آؤٹ غیرمعمولی طور پر کم رہا ہے جہاں ووٹرز بوڑھے، سفید فام  کہا،

فعال برس سے اور زیادہ امیر ہیں اور وہ نیو یارک کے ہمارے خوبصورت موزیک کی درست عکاسی نہیں کرتے۔ 
باہر ہونے والے انتخابات رنگدار جلد والی کمیونٹیز اور نوجوان افراد کو انکے حق رائے دہی سے محروم کر دیتے 

ہیں۔ یہ اصلاحات خود اپنی تنہا قوت سے ووٹروں کی تعداد میں کافی حد تک اضافہ کر دیں گی۔ لہٰذا ہم جمہوریت کے 
 Kathyاپنے سفر میں یہ انتہائی اہم اصلاحات کرنے کے لیے گورنر  معاملے میں 'بدترین سے اولین تک' والے

Hochul  اورNYS "مقننہ کے معترف ہیں۔  
  

LatinoJustice PRLDEF  کی سینئر کونسلFulvia Vargas-De Leon ،اس قانون سازی پر   نے کہا"
دستخط کرنا نیویارک میں ووٹرز کو واقعی ایک جامع جمہوریت کی جانب لے جانے والا ایک اور اہم قدم ہے۔ یہ بل 

ووٹروں کی ان بہت سی الجھنوں اور انکے کم ٹرن آؤٹ کو ختم کر دے گا جس کی وجہ سے ہمارے بلدیاتی انتخابات  
طینی کمیونٹی کی انتخابی عمل میں مکمل طور پر حصہ لینے کی صلاحیت پر  بہت منفی طور پر متاثر ہوتے ہیں۔ ہم لا

  اس قانون کے اثرات کو دیکھنے کے بہت شوق سے منتظر رہیں گے۔"
  



Dominicanos USA  کے ایگزیکٹو ڈائریکٹرEddie Cuesta  ،نے کہا"DUSA   ایک ایسے قانون پر دستخط
کرنے کے لئے گورنر کی کوششوں کی دل سے معترف ہے جو ہمارے انتخابات میں تمام ووٹروں کی زیادہ سے زیادہ  

شرکت کو یقینی بنائے گا۔ یہ قانون اس بات کی ضمانت دے گا کہ ووٹروں کو اب حکومت کی ہر سطح پر صحیح  
ا۔ ہم کمیونٹی کو اپنے انتخابی عمل میں جوش و خروش سے شامل ہونے اور معنوں میں اپنی بات سنانے کا موقع ملے گ

  اپنا حق رائے دہی استعمال کرتا دیکھنے کے منتظر ہیں۔"
  

YVote  کی شریک بانی اور ڈائریکٹرSanda Balaban  ،نے کہا  "YVote   آج اس اہم قانون سازی پر دستخط
کی دل سے معترف ہے۔ مقامی انتخابات کو جفت سالوں پر منتقل کرنے سے ہماری  Hochulکرنے کے لئے گورنر 

پوری ریاست میں رہنے والی کمیونٹیز میں زیادہ منصفانہ جمہوریت کو فروغ ملے گا، بشمول ہمارے سب سے کم عمر  
ایسی تنظیم کے طور  ووٹروں کے لیے جو بیلٹ باکس میں اپنی آواز بلند اور صاف طور پر سنانے کے حقدار ہیں۔ ایک

پر جو نوجوان ووٹروں کو متحرک کرنے اور ان میں شمولیت کا شوق جگانے پر مرکوز ہے، ہم اچھی طرح جانتے  
پڑے گا۔ ہم اس سیشن میں ووٹروں کی حمیت کرنے والی اس پالیسی کو ترجیح دینے  ہیں کہ اس سے کتنا واضح فرق

  اور اس مین پیشرفت کرنے کے لیے قانون سازوں کا شکریہ ادا کرتے ہیں۔"
  

Harvard Law School  کےElection Law Clinic  ،مقامی انتخابات کو عام انتخابات کے ساتھ   کا کہنا تھا"
ہم آہنگ کرنا نہ صرف نسل اور عمر کے لحاظ سے ٹرن آؤٹ کے فرق کو کم کرنے کے سب سے مؤثر طریقوں میں 
سے ایک ثابت ہوا ہے، بلکہ گورننس کے نتائج کو بہتر بنانے کے لیے بھی تاکہ مقامی حکومتیں اپنے حلقوں میں اپنی  

( گورنر Election Law Clinicتر عکاسی کر سکیں۔ ہارورڈ لاء سکول کا الیکشن لاء کلینک )مرضی کی زیادہ بہ
Hochul  اور اس بل کے اسپانسرز سینیٹرSkoufis  اورAM Paulin  کا معترف ہے کہ انہوں نے نیویارک کو ان

نے مقامی حکومت میں نمائندگی کو بہتر بنانے کے لیے  ریاستوں کے گروپ میں شامل کرنے میں مدد کی جنہوں
  ایسے اہم اقدامات اٹھائے ہیں۔"

  
YMCA of Greater New York  کی صدر اور سی ای اوSharon Greenberger ،نے کہا  "The 
YMCA of Greater New York  گورنرHochul  کے اس فیصلے کا معترف ہے کہ انہوں نےS3505-

B/A4282-B  کو قانون بنانے کے لئے دستخط کیے اور مقامی انتخابات مین ووٹروں کی شرکت میں اضافہ کرنے کے
ہر سال ووٹروں کو رجسٹر کرتی ہے اور انتخابی معلومات انکے ساتھ  YMCAلئے انہیں جفت برسوں پر منتقل کیا۔ 

شیئر کرتی ہے تاکہ ہمارے اراکین بیلٹ باکس میں اپنی آواز کو واضح طور پر سنا سکیں۔ ہمیں کمیونٹی کے اراکین کو 
ی انتخابات میں نیو یارک باسیوں کی ایک بڑی تعداد کو مزید رسائی دیے جانے پر بہت خوشی ہوئی ہے اور ہم مقام

  حصہ لیتا دیکھنے کے منتظر ہیں۔"
  

کے اپنی پوری انتظامیہ میں ووٹنگ کے حقوق مضبوط بنانے اور بیلٹ تک رسائی کو  Hochulآج کا یہ اقدام گورنر 
 Johnمیں، گورنر نے جان آر لیوس ووٹنگ رائٹس ایکٹ ) 2022بڑھانے والے مضبوط ریکارڈ پر استوار ہے۔ جون 

R. Lewis Voting Rights Act  نافذ کیا تھا جو پورے ملک میں ریاستی سطح کے ووٹنگ کے حقوق کا سب سے )
مضبوط ایکٹ ہے اور جس سے نیویارک کے ووٹروں کو اپنی طاقت کم کرنے، دباؤ ڈالنے، دھمکیاں دینے اور 

نافذ   میں، گورنر نے وہ قانون سازی  2022ووٹروں کی شرکت میں حائل دیگر رکاوٹوں سے تحفظ مل رہا ہے۔ دسمبر 
ج کروانے والا وقت بڑھایا گیا تھا، اور ووٹروں کے کی جس میں نیو یارک کے لوگوں کو ووٹ ڈالنے کے لیے اندرا

دن پہلے تک   25دنوں سے  10اندراج کی آخری تاریخ کو انتخابات سےآئینی طور پر اجازت یافتہ کم از کم صرف 
نے ڈاک کے ذریعے قبل از وقت ووٹنگ کے لیے ایک نظام قائم   Hochulمیں، گورنر  2023بڑھا دیا گیا تھا۔ ستمبر 

کرنے والی قانون سازی پر دستخط کیے، جس سے ایک ایسا پراسیس وجود میں آیا تھا جس سے نیویارک کے تمام اہل 
  اور رجسٹرڈ ووٹرز کو انتخابات سے قبل ڈاک کے ذریعے جلد ووٹ ڈالنے کا موقع مل گیا تھا۔

  
###  

